
Mensahe 6 

 

Ang Pag-andam sa Pangasaw-onon 

 

Basahong Kasulatan: Bug. 19:7-9, 11-21; 21:2 

 

I. Ang kasal sa Cordero maoy sangpotanan sa pagkakompleto sa pamatigayon 

sa Dios sa Bag-ong Tugon, nga pagpakabaton og pangasaw-onon alang ni 

Cristo, ang iglesia, pinaagi sa Iyang balaodnong katubsanan ug organicong 

kaluwasan diha sa Iyang diosnong kinabuhi—Gen. 2:22; Rom. 5:10; Bug. 19:7-

9; 21:2, 9-11. 
 

II. Ang pahiuli sa Ginoo alang man sa pag-andam sa pangasaw-onon ni Cristo, 

nga naglangkob sa tanang mananaog Niya—19:7-9; itandi sa Gen. 2:22; Mat. 

16:18: 
 

A. Ang tanang mananaog mao unya ang Bag-ong Jerusalem nga pangasaw-onon ni 

Cristo sa usa ka libo ka tuig sa sinugdanan ug unang hugna niini—Bug. 19:7. 

B. Sa kapulihay, makig-usa ang tanang magtutuo sa mga mananaog aron mahingpit ug 

makompleto ang Bag-ong Jerusalem nga asawa ni Cristo sa bag-ong langit ug bag-

ong yuta sa eternidad—21:2, 9-11. 
 

III. Nag-agad ang pagkaandam sa hiniusang pangasaw-onon sa pagkahamtong 

sa kinabuhi sa mga mananaog—19:7-9; Heb. 6:1; Fil. 3:12-15; Efe. 4:13-15: 
 

A. Sa Bag-ong Tugon gigamit ang pulong hingpit sa pagpasabot sa pagkahingkod, 

pagkahamtong, ug pagkahingpit sa mga magtutuo diha sa kinabuhi sa Dios, 

nagpakita nga kinahanglan motubo ug mahamtong ta hangtod mahingpit diha sa 

diosnong kinabuhi—Mat. 5:48. 

B. Mopadayon gyod tag tubo hangtod mahamtong diha sa diosnong kinabuhi aron 

mahingkod nga tawo, modangat sa sukod sa gidak-on sa kahupnganan ni Cristo—

Efe. 4:13. 

C. Aron mahamtong ang pangasaw-onon, hingpit gyong ugmaron ang iyang pagtuo ug 

gugma—Tito 3:15: 

1. Ang pagtuo ug gugma duha ka dili mabulag, maayo kaayong gawi sa mga 

magtutuo ni Cristo—1 Tim. 1:14; 2 Tim. 1:13; Gal. 5:6. 

2. Pinaagi sa pagtuo madawat nato ang Ginoo, ug pinaagi sa gugma mapahi-

muslan nato ang Ginoo nga atong nadawat—Juan 1:12; 14:21; 21:15-17: 

a. Gihatag sa Dios kanato ang pagtuo aron pinaagi niini madawat nato si 

Cristo, ang pagkalawas sa Tulo-usang Dios, ug sa ingon niana makasulod ta 

sa Tulo-usang Dios ug mausa Niya, makabaton Niya nga atong kinabuhi, 

sangkap sa kinabuhi, ug tanan—2 Ped. 1:1. 

b. Naggikan sa pagtuo ang gugma ug makapakinabuhi nato sa tanang kadato 

sa Tulo-usang Dios uban sa tanang nanuo ngadto ni Cristo uban nato aron 

dunay mahimayaong hiniusang pagpadayag ang Tulo-usang Dios—Efe. 

3:19-21. 
 

IV. Dugang sa pagkahamtong sa kinabuhi, tukoron gyod ang pangasaw-onon 

isip hiniusang persona—Mat. 16:18; Efe. 2:21-22; 4:15-16; Bug. 19:7; 21:2: 



A. Ang pagtukod sa Dios maoy gitinguha sa kasingkasing sa Dios ug ang tumong sa 

Iyang kaluwasan—Efe. 1:5, 9; Exo. 25:8; 1:11; 40:2-3, 34-35. 

B. Nagtinguha ang Dios nga makabaton og tinukod nga ang Dios ug ang tawo, ang 

tawo ug ang Dios mahimong masigka-puluy-anan sa usag usa—Juan 15:4; Bug. 

21:2-3, 22. 

C. Ang prinsipyo sa pagtukod sa Dios mao nga itukod sa Dios ang Iyang Kaugalingon 

nganha sa tawo ug itukod ang tawo nganha Niya—Juan 14:20; 1 Juan 4:15: 

1. Ang pagsagol sa Dios sa Iyang Kaugalingon sa tawo maoy pagtukod Niya sa 

Iyang Kaugalingon nganha sa tawo. 

2. Ang pagkasagol sa tawo sa Dios maoy pagkatukod niya nganha sa Dios—Efe. 

3:17. 

D. Ang matukod uban sa mga isigka-magtutuo maoy kinalabwan ug kinahabogang 

gipangayo sa Ginoo sa matinumanong mga nagtinguha Niya—4:15-16. 

E. Ang matukod uban sa mga masigka-umalambit sa diosnong kinabuhi maoy ki-

nalabwang maayong gawi sa tawong nagtinguha ni Cristo diha sa walay katapo-

sang pamatigayon sa Dios—1 Tim. 1:4. 
 

V. Hinimo sa “maayong lino, masanagon ug hinlo” ang bisti sa kasal sa pangasaw-

onon—Bug. 19:7-8: 
 

A. Nagpasabot sa kinaiya ang hinlo, ug nagpasabot sa pagpadayag ang masanagon. 

B. Ang maayong lino nga gisul-ob sa pangasaw-onon mao ang “mga pagkamatarong 

sa mga balaan”—v. 8: 

1. Si Cristo ang pagkamatarong nga gimatarong sa Dios kanato aron mahimugso 

ta pag-usab diha sa atong espiritu ug makadawat sa diosnong kinabuhi—1 Cor. 

1:30; Rom. 8:10: 

a. Isip objectibong pagkamatarong nato, diha ni Cristo gimatarong ta sa 

Dios—3:24, 28; 5:1, 9; 4:25; 5:16, 18. 

b. Isip subjectibong pagkamatarong nato, nagpuyo si Cristo kanato aron mag-

kinabuhi alang nato sa kinabuhing mamatarong sa Dios ug kanunayng 

hinangponon Niya—Mat. 5:6, 20. 

2. Kon buot tang makaplagan diha ni Cristo, tumanon gyod nato ang kondisyon 

nga dili magbaton og kaugalingon natong pagkamatarong kondili sa pagka-

matarong nga dili atoa—sa pagkamatarong nga pinaagi sa pagtuo diha ni 

Cristo, ang pagkamatarong nga gikan sa Dios ug pinasikad sa pagtuo—Fil. 

3:9. 

3. Si Cristo nga gikinabuhi sa mga balaan isip subjectibong pagkamatarong nila 

mahimong ilang bisti sa kasal—Bug. 19:8: 

a. Objectibo ang pagkamatarong nga nadawat nato aron maluwas ta ug ma-

kapatagbo nato sa gipangayo sa matarong nga Dios, samtang subjectibo 

ang mga pagkamatarong sa madaogong mga balaan ug makapatagbo nila 

sa gipangayo sa madaogong Cristo—1 Cor. 1:30; Fil. 3:9. 

b. Ang bisti sa kasal sa Mateo 22:11-13 nagtimaan ni Cristo nga gikinabuhi 

nato ug napadayag pinaagi nato sa inadlaw natong pagkinabuhi isip la-

bawng pagkamatarong nato—5:20; Bug. 3:4-5, 18. 
 

VI. Aron ikapresentar ang pangasaw-onon sa Pamanhonon, nagkinahanglag 

katahom ang pangasaw-onon—A. A. 1:15-16; 4:1, 7: 



A. Sa Awit sa Mga Awit matahom ang nahigugma ug ang Hinigugma, ug gidayeg nila 

ang katahom sa usag usa—1:15-16; 4:1-5,7. 

B. Naghigsot ang Efeso 5:27 sa katahom sa pangasaw-onon, nagpadayag nga “ipre-

sentar [ni Cristo] ang iglesia sa Iyang Kaugalingon nga mahimayaon, walay buling 

o kunot o bisan unsang susama niini, hinunoa magmabalaan siya ug mawalay apan.” 

C. Ang katahom sa pangasaw-onon naggikan ni Cristo nga naumol nganha sa iglesia ug 

unya gipadayag pinaagi niini—3:17. 

D. Ang bugtong katahom nato mao ang pagsidlak ni Cristo gikan sa atong sulod; ang 

pagpadayag ni Cristo mismo mao ang gidayeg Niya dinhi nato—Sal. 50:2. 

E. “Makakita ang imong mga mata sa Hari sa Iyang katahom” (Isa. 33:17); “mag-

tinguha ang Hari sa imong katahom” (Sal. 45:11). 

F. “Maanyag ka, gugma ko, sama sa Tirsa, / Matahom sama sa Jerusalem, / Sama 

kamakalilisang sa kasundalohan nga may mga bandila”—A. A. 6:4. 
 

VII. Mag-aaway sab gyod ang pangasaw-onon aron mopildi sa kaaway sa Dios—

Efe. 6:10: 
 

A. Sa Efeso 5:25-27 ug 6:10-20 makita nato ang iglesia ingon nga pangasaw-onon ug 

mag-aaway; naa sab sa Bugna 19 kining duha ka aspeto sa iglesia. 

B. Sa adlaw sa Iyang kasal, minyoan ni Cristo ang mga nakig-away sa kaaway sa 

Dios sa daghang tuig; sa ato pa, minyoan Niya ang mga mananaog, nga nakadaog 

na sa daotan—vv. 7-9; 1 Juan 2:14. 

C. Moanhi si Cristo ingon nga nakig-awayng Heneral uban sa Iyang pangasaw-onon 

nga Iyang kasundalohan aron makig-away ni Anticristo sa Armagedon—Bug. 

19:11-21: 

1. Inig-anhi ni Cristo uban sa Iyang kasundalohan, moanhi Siya ingon nga Anak 

sa Tawo—Mat. 26:64; Bug. 14:14. 

2. Ingon nga Anak sa Tawo, magkinahanglan Siyag kapikas nga moparis ug mo-

kompleto Niya; kining kapikas mao ang Iyang pangasaw-onon—Juan 3:29. 

3. Kay Pulong man ang Ginoo, ang pagpakig-away Niya mao ang pagpamulong 

sa pulong sa Dios—Bug. 19:13: 

a. Sa makig-away ang Ginoo, mamulong Siya alang sa Dios ug magpadayag 

Niya. 

b. Kusganong pagpamulong unya ang pagpakig-away sa Ginoo sa Armagedon. 

4. Ang bisti sa kasal—si Cristo nga gikinabuhi nato ingon nga inadlawng pagka-

matarong nato—maghimo natong angayan nga dili lang motambong sa kasal 

kondili moapil sab sa kasundalohan nga makig-away uban ni Cristo batok ni 

Anticristo sa gubat sa Armagedon—Mat. 22:11-12; Bug. 19:7-8, 14. 
 

VIII. Ang hiniusang Cristo, si Cristo ug ang Iyang madaogong pangasaw-onon, 

moanhi ingog bato nga modugmok sa kinatibuk-an sa pangagamhanan sa 

tawo aron mapadangat ang gingharian sa Dios—Dan. 2:34-35; Joel 3:11; Bug. 

19:11-21; itandi sa Gen. 1:26: 
 

A. Samtang naghisgot ang Daniel 2 ni Cristo nga moanhi ingog bato nga dili sinapsap 

sa mga kamot, naghisgot ang Bugna 19 ni Cristo nga moanhi nga naay pangasaw-

onon ingon nga Iyang kasundalohan. 

B. Sa dili pa manaog sa yuta si Cristo aron mobatok ni Anticristo ug sa kinatibuk-an 

sa pangagamhanan sa tawo, kaslon una Siya, iusa ang Iyang mga mananaog 

Kaniya ingog usa ka persona—vv. 7-9. 



C. Human sa Iyang kasal, moanhi si Cristo uban sa Iyang bag-ong pinakaslan nga

pangasaw-onon aron laglagon si Anticristo, nga direktang makig-away sa Dios

uban sa iyang kasundalohan—vv. 11,13-15; 2 Tes. 2:2-8:

1. Patyon ni Ginoong Jesus, nga Pulong sa Dios, si Anticristo, nga tawo sa

pagkamalapason, pinaagi sa gininhawa sa Iyang baba—Bug. 19:13-15; 2 Tes.

2:2-8.

2. Mogula sa baba ni Cristo ang hait nga espada, ug pinaagi niini pamatyon Niya

ang kanasoran—Bug. 19:15; itandi sa 1:16; 2:12, 16.

D. Sa madugmok na sa Dios ang pangagamhanan sa tawo, mahinloan na Niya ang

tibuok uniberso; mahimo dayong dakong bukid ang hiniusang Cristo, si Cristo ug

ang Iyang mga mananaog, nga molukop sa tibuok yuta, maghimo sa tibuok yuta

nga gingharian sa Dios—Dan. 2:35, 44; 7:22, 27; Bug. 11:15.

